
	
		
		
		
			
				
					
					
    



					
		
				
					

					প্রধান পাতা
				
			
	
				
					

					অজানা পাতা
				
			


		
				
					

					প্রবেশ করুন
				
			


		
				
					

					সেটিং
				
			


		
				
					

					দান করুন
				
			


		
				
					
					উইকিসংকলন বৃত্তান্ত
				
			
	
				
					
					দাবিত্যাগ
				
			





					
				
				
					
						[image: উইকিসংকলন]


						
					
				

					
				
					
					
				

				
	    
অনুসন্ধান
	


		
					
				
			

		
		
			
			

			

			
			
				
					পাতা:মানিক গ্রন্থাবলী.pdf/২৫৭

					

				

				
		
				
				    
ভাষা
				
		
	
				
				    
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা প্রয়োজন। 
সহরতলী
যাক এবার, কাজ করুন আপনারা । যে সমস্তাতে আপনারা আমাকে ফেলে দিলেন মশায়। মাঝে মাঝে দশ জনকে ডেকে খাওয়াতে পারলে তো আমি বঁচিব না মশায়, পয়সা যে রোজগার করছি দুটো, আর কিসে তার সার্থকতা বলুন ? কিন্তু আমার বাড়ীতে নেমস্তন্ন থাকলেই যদি কাজে চিল পড়ে, তবে তো ভাবনার কথা । পয়সাই যে রোজগার হবে না তা হলে, দশজনকে খাওয়াবো কি ?
সে চলিয়া গেলে সকলে মুখ চাওয়াচায়ি করে। এ আপিসে সব চেয়ে বেশী মাহিনা পায় বীরেনবাবু নামে এক প্রৌঢ় ভদ্রলোক । সত্যপ্ৰিয়র সম্বন্ধে বেশী মাথা ঘামানোর বদলে কাজের দিকেই তার ঝোক বেশী। একরকম তারই চেষ্টায় সত্যপ্ৰিয়র নূতন একটি ব্যবসায় এবং আপিসের নূতন একটি বিভাগ গড়িয়া উঠিয়াছে। এই গড়িয়া তোলার কাজে সত্যপ্ৰিয়র সঙ্গে কয়েকবার তার মনোমালিন্যও হইয়া গিয়াছে । সত্যপ্রিয় যে তাকে পছন্দ করে না, তাকে ছাড়া চলিবে না বলিয়াই সে টিকিয়া আছে, অনেকেই তা জানে । বীরেনবাবু সকলকে আশ্বাস দিয়া বলিল, “ভয় নেই, কেউ আপনার জবাই হবেন না । উনি শুধু ওয়াণিং দিয়ে গেলেন। উনি কাউকে জবাই করেন
|
কথাটা সেই রাত্রেই প্রমাণ হইয়া গেল অদ্ভুতভাবে। সত্যপ্ৰিয়র প্রকাণ্ড বাড়ীর প্রকাণ্ড হল, বড় বড় তিনটি ঘর আর উপর ও নীচের লম্বাচওড়া বারান্দায় নিমন্ত্রিতের সারি সারি বসিয়া গিয়াছে, গলায় রুদ্রাক্ষের মালা ঝুলাইয়া স্ফটিকের জপমালা হাতে করিয়া খড়ম পায়ে সত্যপ্রিয় একে একটু হাসি, ওকে দু’টি কথা দিয়া কৃতাৰ্থ করিয়া বিনয় ও ভদ্রত রক্ষা করিয়া বেড়াইতেছে। পরিবেষণা আরম্ভ হওয়ামাত্র হঠাৎ যেন একটা গুরুতর কথা মনে পড়িয়া গেল ।
নন্দ সারাক্ষণ ছায়ার মত জ্যোতিৰ্ম্ময়ের সঙ্গে সঙ্গে ঘুরিতেছিল, হল ঘরের এক প্রান্তে জ্যোতিৰ্ম্ময়ের কাছেই সে খাইতে বসিয়াছে। কাছে গিয়া সত্যপ্ৰিয় বলিল, “ছি ছি, একে এখানে বসালে কে ? ওঁর দিদি। শুনলে রাগ করবেন যে ! তোমাদের কারও ঘটে এক ফোটা বুদ্ধি নেই ভূষণ-সকলকে কুশাসনে বসিয়েছ, পাতায় খাওয়াচ্ছ বলে এর বেলাও তাই

